
GASTROFILYOZ KESELLIGI QOZǴAWTIWSHILARINA 
ANTIGELMINT DÁRI ÓNIMLERI TÁSIRI

Shakilov U.N., Erimov S.F., O’ktamov A.A.
Samarqand mámleketlik veterinariya medicinasi, sharwashılıq hám 

biotexnologiyalar universiteti Nókis filialı

Annotatsiya. Bul  maqala  atlarda  gastrofilyoz  keselligi  jáne  onıń 
qozǵawtıwshıları haqqında zárúrli maǵlıwmatlardı óz ishine aladı.

Gastrofilyoz - atlardıń den sawliǵina qáwip saliwshi entomoz kesellik bolıp, 
maqalada  onıń  tarqalıwı,  biologiyalıq  qásiyetleri  hám oǵan  qarsı  qollanılatuǵın 
antigelmint  dári  ónimleriniń  natiyjeliligi  haqqındaǵı  maǵlıwmatlar  keltiriledi. 
Izertlew nátiyjeleri tiykarında bul dári ónimleriniń gastrofillarga qarsı gúresdegi 
áhmiyeti hám roli kórsetilgen. Bul maqalanıń nátiyjeleri gastrofilyozdi aldın alıw 
hám emlew ushın nátiyjeli sheshimlerdi islep shıǵıwda járdem beredi.

Gilt  sózler.  Gasteraphilida,  bioekologik,  gastrofilyoz,  abiotik  hám biotik 
tásirler,  ekologik,  invaziyaniń  intensivligi  hamde  ekstensivligi,  shidamliliǵı, 
migratsiya,  metemarfoz,  pupa,  imago,  pillorik  ham bezli  bólek,  kardial,  parazit 
jánlikler, ekologik tasirler, antigelmintik.

Kiriw. Gastrofilyoz  keselligi  veterinariya  hám  ekologiya  tarawlarında 
saldamlı  parazitar  máselelerden  biri  esaplanıp,  kesellik  tiykarlanıp  atlardıń  as 
sińiriw  sistemasın  zálelleydi  hám ulıwma jaǵdayın  jamanlastıradı.  Bul  maqala, 
kesellikke qarsı qollanılatuǵın antigelmint dári ónimleriniń natiyjeliligin úyreniw 
hám bahalawǵa qaratılǵan.

Sońǵı jıllarda atlarda gastrofilyoz keselligine qarsı qollanılatuǵın antigelmint 
dári ónimleriniń natiyjeliligi tómenlep baratırǵanlıǵı gúzetilip atır. Bul, tiykarlanıp, 
parazitlerdıń  bul  qurallarǵa  salıstırǵanda  shıdamlılıq  payda  etiwi  hám 

antigelmintlerdıń  tańlap  tásir  etiwi  menen  baylanıslı.  Ivermektin  jáne  onıń 
tuwındıları tiykarındaǵı keń tásir sheńberli antigelmint preparatlar júdá kóp islep 
shıǵarılıp atır hám qollanılıp atır. Biraq, olardıń hádden tıs kóp qollanıwı parazitler 
arasında  rezistentlikti  kúsheytirmekte,  bul  bolsa  emlew  nátiyjelerin  sezilerli 
dárejede pasaytiredi [1, 2, 3].

Keselliklerge tuwrı kesellikti diagnoz qoyıw, onı nátiyjeli emlewdiń zárúrli 
shárti bolıp tabıladı. Atlarda gastrofilyoz keselligin anıqlaw bir qatar máseleler bar. 
Atap aytqanda,  tiri  haywanlarda  gastrofilyoz  lichinkalarin  anıqlawdıń  IFA hám 
KBR usılları islep shıǵılǵan jáne bul analizlerdi ótkeriw ushın arnawlı buyımlar 
menen  támiyinlengen  laborotoriyalar  bolıwı  kerek.  Klinikalıq  diagnoz  qoyıw 
procesi  kóbinese  quramalı  bolıp,  parazitlerdıń  rawajlanıw  basqıshları  hám 
klinikalıq  belgileriniń  basqa  kesellikler  menen  uqsaslıǵı  sebepli  anıq  kesellikti 
diagnoz  qoyıw  qıyınlasadı.  Bul  bolsa  emlewdiń  natiyjeliligin  pasaytiredi  hám 
keselliktiń  tarqalıwın baqlawda qıyınshılıq  tuwdıradı.  Nátiyjede kesellik  sebepli 
sharwashılıq xojalıqlarına ekonomikalıq zálel baqlanadı.

Qaraqalpaqstan Respublikası sharayatında bul kesellik úyrenilmegen. Sonıń 
menen birge, jabayı bir tuyaqlılar arasında gastrofilyozdıń ekologiyalıq tárepten 
tarqalıwı da zárúrli  másele esaplanadı.  Klimat sharayatları,  sonday-aq,  ıssı  hám 
qurǵaqlay  hawa  rayı,  samal  tezligi,  ıǵallıq  dárejesi  hám  topıraq  hám  de  suw 
resurslariniń minerallıǵı sıyaqlı ekologiyalıq faktorlar parazitler rawajlanıwına hám 
invaziyaniń tarqalıw intensivligine úlken tásir kórsetedi.

Jabayı haywanlar gastrofillar ushın tábiyiy rezervuar wazıypasın oteydi, bul 
bolsa  parazittıń  atlar  populyaciyasina  qayta  kirip  keliwine  hám  keselliktiń 
dawamıy tarqalıwina alıp keledi. Bul jaǵday gastrofilyozdıń aldın alıw hám baqlaw 
usılların islep shıǵıwda ekologiyalıq faktorlardı esapqa alıw zárúr ekenligin aytıp 
otedi.

Izertlew maqseti. Atlarda gastrofilyoz keselligin antigelmint dári ónimleri 
járdeminde  emlewdiń  ekonomikalıq  natiyjeliligin  asırıw  bolıp  tabıladı.  Sonıń 
menen birge, Aral teńiziniń qurıwınan payda bolǵan qurǵaqlıqlarda, ekologiyalıq 
qáwipsiz  aymaqlarında  hám qorıq  jerlerde  jabayı  bir  tuyaqlılardıń  bul  kesellik 
menen  zıyanlanıwın  kemeytiwden  ibarat.  Bul  maqsetler  arqalı  keselliktiń 
tarqalıwın  baqlaw  hám  haywanlar  den  sawliǵin  támiyinlew  ushın  nátiyjeli 
sheshimlerler islep shıǵıw rejelestirilip atır.

Izertlew  wazıypaları:  Tómendegi  wazıypalardı  ústin  turatuǵın  dep 
belgiledik:

-atlarda gastrofilyoz keselligin emlewde qollanılatuǵın inekcion hám awız 
arqalı ishiriletuǵin antigelmintik qurallarınıń natiyjeliligin salıstırıw;

-emlewdıń nátiyjeli usılın islep shıǵıw;
-Qaraqalpaqstan  Respublikası  sharayatında  invaziyaniń  intensivligi  hám 

ekstensivligin anıqlaw ;
Izertlew  materialları  hám  usılları: gastrofilyoz  keselligi 

qozǵawtıwshılarınıń biologiyalıq rawajlanıwı, Ózbekstan Respublikasında olardıń 
ushiraw dárejelerin analiz qılıw ushın ádebiyat dáreklerinen keń paydalanildi.

Antigelmintik  qurallarınıń  natiyjeliligin  salıstırıwda  2024  jıldıń  avgust  -
oktyabr  ayları  aralıǵinda  Qaraqalpaqstan  Respublikası  Shımbay  rayonında 

bordaqiǵa baǵilip  atirǵan 14 bas atlardıń 7 basına Brovafarma kompaniyasında 
islep shıǵılǵan makrosiklik laktonlar toparına kiretuǵın avermektinlerdıń eki yarım 
sintetik tuwındısi Brovermektin 1% li eritpesi qollanba tiykarında ineksiya etilgen 
bolsa, qalǵanına EQUiMAX (ivermektin 1, 87%/prazikvantel 14, 03%) pastasinan 
paydalanildi. 

1-suwret. Qollanılǵan antigelmintikler hám qozǵatıwshınıń 
asqazandaǵı kórinisi.

Bul atlar antigelmintik qurallar menen qayta islengeninen 45-60 kún múddet 
ótkennen  gósh  ónimdarliǵi  ushın  soyilǵanda  úlgiler  alındı  hám  Samarqand 
Mámleket  veterinariya  meditsinasi,  sharwashılıq  hám  biotexnologiyalar 
universiteti Nókis filialı "Veterinariya meditsinasi hám farmakologiyası" kafedrası 
oqıw labaratoriyalarinda invaziya intensivligi hám ekstensivligi anıqlandi.

Alınǵan  nátiyjeler  analizi.  Ádebiyat  maǵlıwmatlarınan  usılardi  aytiwǵa 
boladı gastrofiloz - bul stomatit, faringit, as qazan -ishek traktınıń motor -sekretor 
iskerliginiń  buziliwi,  sharshaw  hám  hátte  haywanlardıń  nabid  bolıwı  menen 
kórinetuǵın bolatuǵın as qazan bókesi lichinkalari  tárepinen shaqırılǵan kesellik 
bolıp, atlar, eshekler hám ǵashırlar kesellikke beyim bolıp tabıladı [4, 5, 6, 7].

Kóbinese  jaylawlarda  jaz,  jaz-gúzek  (ayırım  aymaqlarda)  dáwirlerinde, 
tiykarlanıp ıssı hawada zıyanlanıw júz beredı. Imogasi eki qanatlı nasiykoma bolıp, 
urǵashısı juplasiw ushın erkegin izlep 10 kliometr uzaqlıqǵa shekem uship baradı, 
keyininen atalanǵan máyeklerin taq tuyaqlılar murın átirapı, ayaqlar hám moyin 
jollarına búrkiw jolı menen biriktiredi. Lichinkalar máyekte 7-16 kún dawamında 
rawajlanadı, olar máyek ishinde úsh ayǵa shekem jasawǵa ılayıq. Birinshi basqısh 
lichinkalari  máyekten  shıǵıp,  attiń  terisi  boylap  háreketlenip,  qishiwdi  keltirip 
shıǵaradı. 

2-suwret. Gastrofilyoz qozǵatıwshılarınıń biologiyalıq 
rawajlanıwı hám patalogiyasi.

Haywan qishiytuǵın orinlardı tisleri menen tirnaǵanda, máyekler attiń awız 
bosliǵina  kirip,  tańlay,  jıyek,  til,  erinlerge  jabısadı  hám 18-28  kún  dawamında 

rawajlanadı. Keyin olar eriydi hám as sińiriw kanalında payda bolatuǵın 2 hám 3-
basqısh  lichinkalarina  aylanadı.  Jetilgen  lichinkalar  tezek  penen  sırtqı  ortalıqqa 
shiǵarıladı,  hám  olar  háreketlenip  topıraq  astına  5-7  santımetrge  shekem  kirip 
sharshaǵa aylanadı hám de metamarfoz jolı menen shıbın-shirkeyge aylanadı. Bul 
basqısh eki hápteden bir yarım ayǵa shekem dawam etedi [8, 9, 10, 11].

Getrofilyozdiń klinikalıq belgileri sanalgan-stomatit hám faringit lichinkalar 
birinshi  basqıshında  anıqlanadı.  Awız  bosliǵın  teksergende,  silekey  qabatlarda 
lichinkalardıń jip tarizli, oralǵan migratsiya jolları anıq kórinedi. Stomatit penen 
shaynaw háreketi buziladı, faringit penen bolsa suw hám awqattı jutıw qıyınlasadı. 
Bunıń  sebebinen  atlar  basların  aldınǵa  sozip  aladı.  Lichinkalardıń  2-3  basqıshı 
xarakterli belgilersiz júz beredı. As sińiriw iskerligi buziliwi hám kolikqa uqsas 
awrıwlar, anemiya, sharshaw, sıyaqlı ulıwma belgiler menen keshedi [11, 10, 9].

Sol sebepli kesellikti anıqlaw awız bosliǵi silekey qabatında birinshi fazalı 
lichinkalardi, sonıń menen birge stomatit hám faringitti anıqlaw tiykarında ámelge 
asırılsa, 2-3 basqıshlı lichinkalardi anıqlaw ushın diagnostik gelmintsizlentiriwden 
paydalanıladı.

Bizler  tárepimizden  Shımbay rayonında  bordaqiǵa  baǵilip  atirǵan  14  bas 
atlarda antigelmintik qurallar nátiyjesin anıqlaw maqsetinde ótkerilgen izertlewde 
Brovafarma  kompaniyasında  islep  shıǵılǵan  Brovermektin  1%  li  eritpesi 
ineksiyasidan keyin atlar tezegi tekserildi. Nátiyjede 16 saattan 2 kún aralıǵinda 
gastrofil lichinkalari hám nematodalar tezek penen sirtqa shıǵa basladı. EQUiMAX 
pastasi  qollanbada  belgilengen  muǵdarda  qollanılǵanınan  2-5  kún  ótkennen 
lichinkalar ajralıp shıǵıwı anıqlandi.

Bul  atlar  gósh  ónimdarliǵi  ushın  soyilǵanda  olardıń  as  sińiriw  sisteması 
gelmintologik tekserilgen edi. Atigelmintikler qollanılǵan 14 bas atlar barlıǵında 
minimal 103 nusqadan, maxsimal 463 nusqaǵa shekem gastrofil lichinkalari bar 
ekenligi  anıqlandi.  Sonnan,  antigelmintik  ineksiya  etilgen  atlarǵa  inaziyaniń 
ortasha  initensivligi  181  nusqanı,  awız  arqalı  qolanilǵanlarinda  bolsa  ortasha 
intensivlik kórsetkishi 249 nusqanı quradı.

Juwmaqlaw  ham  usinislar.  Qaraqalpaqstan  Respublikası  Shımbay 
rayonında  atlar  arasında  Gastrofilyoz  keselligi  keń  tarqalǵanlıǵı  bul  regionda 
kesellikke qarsi gúres ilajların jetilistiriwdi talap etedi;

-  Brovermektin  pereparati  EQUiMAX  antigelmintik  quralına  qaraǵanda 
Gastrofilyoz keselligin emlewde nátiyjeli ekenligi anıqlandi;

-  Kesellikte  diagnostik  gelmintsizlentiriwde  Brovafarma  kompaniyasında 
islep shıǵılǵan makrosiklik laktonlar toparına kiretuǵın avermektinlerdıń eki yarım 
sintetik  tuwındı  Brovermektin  1% li  eritpesi  qollanba  tiykarında  qóllaw usınıs 
etiledi;

-  Jabayi  bir  tuyaqlılardı  kesellikten  qorǵawdıń  jańa  ilimiy  tıykarlanǵan 
innvatsiyalardiń biologiyalıq, ekologiyalıq, ximiyalıq usılların jaratıwdı talap etedi.

